
1 Langji U e pyen yu su. VI

JINGHPAW MUNG HTE KANI

Jinghpaw Mung kaw, hkai da ai Kani sun hpe ndai zawn mu Iu nga ai.

inghpaw Mungdan lamu

ga kaw e Jinghpaw Wun-

pawng Amyu Sha ni gaw,
lai mat wa sai shaning law law
kaw nna du shanu nga lai wa sai
re. Shawng de e, ndai Jinghpaw
Wunpawng Amyu sha ni gaw, ka-
ning re ai kaga amyu baw sang
ni a npu kaw mung n-nga ai sha,
tinang amyu Du Magam ni woi
awn nna, tinang lamu ga shadip
jahpang hte rau rai nga ai amyu
ni rai nga ma ai.

Jinghpaw Wunpawng a-
myu sha ni a labau hku nga yang,
lai mat wa sai shaning law law
kaw nna, ndai amyu ni gaw, Kani
hte Hpalap hpe chye lu sha lai
wa sai lam tsun dan ma ai,

Raitim, dai ni na mungdan labau
hku nga yang, Jinghpaw Wun-
pawng Mungdan hte Kani a labau
hpe yu yu ai shaloi, lawu na hte
maren numdaw garan nna mu Ju
ngaai.

1. Tinang amyu du magam ni
Jinghpaw ga hpe uphkang
nga ai ten.

2. English Asuya uphkang sha
ai ten.

3. Myen Mung shanglawt lu
ai hpang, Jinghpaw Mung-
daw Asuyva a lak htak ten.

4. 1961, 1962 ning kaw nna,
1972 ning lapran na, KIA
Asuya hte Myen Asuya ten.

5. 1972 kaw nna 1988 ning

htum ai ten.

6. 1988 ning kaw nna, 1994
ning lapran byin pru wa ai
Kani manghkang.

7. 1994 ning kaw nna, 2002
ning laman na, KIA Hpyen
Hpung a Kani majan.

ngu nna, Jinghpaw Wunpawng

Mungdan kata kaw byin pru lai

wa ai, mung masa lam hta hkan

nhtawm, Kani nanghpam a lam
hpe garan nna, anhte ni ginhka
maram lu nga ai.

1. TINANG AMYU DU MA-
GAM NI JINGHPAW GA HPE
UPHKANG NGA Al TEN.
1926 ning a shawng daw
de, Jinghpaw lamu ga yawng hpe



zawn mu lu nga ai

Jinghpaw DU MAGAM ni woi
awn uphkang sha nga ai aten re.
Dai aten hta Jinghpaw lamu ga
yawng gaw, ginra garan nna, ti-
nang a shara lamu ga hpe tinang
uphkang nga ma ai. Ndai zawn rai,
tinang nga ai lamu ga hpe tinang
amyu ni nan uphkang sha nga ai
aten hta, Jinghpaw Amyu sha
mungchying sha ni gaw, Kani ngu
ai hpe tinang a lamu ga kaw sun
galaw nna, hkai sha nga ma ai.
Kani ban ten hta Si Pa Namlap
hku nna, sa-ap sha ma ai. Hkai
nna, kadoi la lu ai Kani ni hpe tsi
mawan hku nna lang nga ma ai.
Asak kaba nna, hkum hkrang hta
n-gun ra wa sai masha kaba ni,
ndai Kani hpe lu sha ma ai.

Bai nna, poi rung shingra
galaw ai shaloi, bungli galaw ai ni

ni hpe myit shapyaw
ya ai hku nna lang
ma ai. Nat jaw poi,
Mang bru poi, Ma-
nau poi kaba ni hta
DUMSA, JOI-WA
ni Kani hpe lu sha
ma ai. Lamu ga
MUNG DU n-kau
mi aten shama pyaw
chyai ai hku nna lu
ma ai. Du salang, lau-
ban launa ni pyaw
chyai, mung jahta
yang lu sha ma ai.
Bai nna, du sat rai
nga ai MAGWI hte
GUMRA ni hpe
shangun sha loi na
matu jaw sha ma ai.
Dai aten hta prat
naw ram ai ma kaji
ni, Kani hpe lu sha
ai lam n-nga ai. Jing-
hpaw lamu ga kaw
e, Kani hpe hpaga yumga rai
hku nna, hkai ai lam ni n-nga ai
daram rai nga ai. Tinang lang na
daram hpe sha hkai sha ma ai.
Dai aten hta Kani hpe hkrit hpa
nanghpam arai langai mi hku nna
nmu ma ai.

2. ENGLISH ASUYA UP-
HKANG SHA Al TEN.

1926 ning a shawng daw
de Jinghpaw lamu ga yawng hpe
English ni garai naw nlu up sha
ma ai. Hpa majaw nga yang,
tinang lamu ga hpe grai tsawra ai
anhte a kaji kawa ni gaw, tinang
lu ai N-htu, Ningri, Htunhpau,
Wanyam Sinat n-gun hte tinang
lamu ga hpe makawp maga gasat
nga ai majaw re. Raitim 1926 ning
a hpang daw de gaw, Jinghpaw

lamu ga yawng hpe English ni
uphkang sha wa sai. Ndai aten
hta English Asuya ni gaw Jing-
hpaw lamu ga kaw e, Kani hpe
naw hkai sha na ahkang naw jaw
tawn da nga ai. Bai nna, Asuya ni
nan mung, mung masha hpe
uphkang sha loi na matu Kani hpe
Ja gumhpraw gunrai langai hku
nna, lang nga ma ai. Dai aten hta
Jinghpaw amyu ni gaw hpaji hpa-
rat machye machyang n-nga ai
hta sha n-ga, Kani hpe hkrit hpa
hku nna, n myit da ai a majaw
mung, Jinghpaw lamu ga kaw,
Kani hpe wanglu wanglang lang
nga ma ai. Dai aten hta Jinghpaw
lamu ga kaw e, sumpan kaw chya
nna lang ai. Sumpan Kani hpe lang
ai shaloi, Asuya ni ahkun hkanse
hta ai lam n galaw ma ai. Hkai ai
ni, tinang kata kaw lang na matu
re, ngu nna ahkang jaw da nga
ma ai. English Asuya prat hta
Kani hpe Hugawng Pa kaw law
malawng hkai nga ma ai. Bai nna,
Mali hkrang wa lawng kaw e
mung, Hpung Yang Maw ngu ai
shara kaw, Kani hpe hkai nga ma
ai. (Hpung Yang Maw ngu ai
shara gaw, Bawmwang Du ni a
lamu ga rai nga ai, Salang Hka
hte Mali Hka zup ai, Mali Hka
chyup kaw rai nga ai.) Hugawng
Pa hte Hpung Yang Maw kaw
hkai ai Kani hpe Sumpan Kani
hku nnalang nga ma ai. Dai aten
hta Kani hpe hpaga rai hku nna,
galai lang wa nga sai lam hpe
mung mu lu nga ai. Jinghpaw
lamu ga rai nga ai, Sinpraw hkran,
Miwa Mung jarit maga de gaw,
Kani hpe hkai nna, hpaga yumga
hku lang shajang nga sai hpe mu
lu nga ai. Dai shara kaw pru ai
Kani hpe gaw, Hkyep Hpying






